
O tándem formado pola Federa-
ción Galega de Dano Cerebral Ad-
quirido (Fegadace) e a Unidade de 
Odontoloxía para persoas con ne-
cesidades especiais da Universida-
de de Santiago (USC) vén de ser ga-
lardoado na terceira edición dos 
Premios de Innovación en Saúde, 
impulsados pola Axencia Galega 
de Coñecemento en Saúde (ACIS), 
entidade adscrita ao Servizo Gale-
go de Saúde (Sergas), grazas ao 
proxecto titulado A saúde oral, ga-
rantía do benestar das persoas con 
dano cerebral adquirido. Un “reco-
ñecemento para todo o movemen-
to asociativo, moi positivo e ilusio-
nante”, segundo resalta Begoña 
Hermida, directora da Fegadace, or-
ganización integrada por cinco aso-
ciacións de daño cerebral adquiri-
do (DCA) de referencia en Galicia, 
entre elas, a coruñesa Adaceco.   

“Este proxecto botou a andar en 
2019, cando empezamos a compa-
tir ideas coa Unidade de Odontolo-
xía para persoas con necesidades 
especiais da USC, que leva máis de 
vinte anos intervindo co colectivo 
do dano cerebral e con outras dis-
capacidades, sobre todo, do ámbi-
to cognitivo e intelectual. A colabo-
ración con este equipo da universi-
dade santiaguesa, capitaneado por 
Pedro Diz,  xurdiu despois de que 
Fegadace concedéselles o premio 
Miguel Blanco, en 2018, polo traba-
llo asistencial que viñan realizando 
con usuarios das nosas cinco enti-
dades. A partir de aí, empezamos a 
pensar en desenvolver actividades 
que fosen máis alá do ámbito asis-
tencial, que é imprescindible.  Que-
riamos enfocarnos, sobre todo, na 
formación dos profesionais impli-
cados nesa atención —hixienistas 
bucodentais, orais e odontólogos, 
tanto en activo, como estu-
dantes universitarios— e 
na sensibilización para 
previr determinados 
problemas de saúde 
bucodental”, explica 
Hermida, quen espe-
cifica que a iniciativa 
que vén de ser premia-
da polo Sergas naceu 
co obxectivo de “incidir  
en catro necesidades 
detectadas”. 

“A desatención á 
saúde oral que as 
persoas con dano 
cerebral adquiri-
do teñen por parte 
do sistema, que é 
unha realidade; as 
complicacións  enga-
didas de saúde oral que 
os membros dese colectivo te-
ñen a raíz das súas secuelas, sobre 
todo, das comunicativas, cognitivas 
e orgánicas; a necesidade de inter-
vir para mellorar o coidado da súa 

hixiene dental e da súa saúde oral 
en función do seu grado de autono-
mía, e de traballar coas persoas coi-
dadoras, e cos profesionais sanita-
rios, nesta mesma liña; e, sobre todo, 
a necesidade de sensibilizar á poboa-

ción ao respecto da preven-
ción, porque a principal 

causa do dano cerebral 
adquirido é o ictus.  
E cada vez hai máis 
evidencia científica 
de que, por exemplo, 
unha enfermidade 

periodontal crónica 
implica dobre probabi-

lidade de padecer un  
accidente cerebrovas-

cular dese tipo, igual 
que algunha outra 
doenza cardiovas-
cular”, sinala. 

Coa finalidade, 
precisamente, de 

promover a preven-
ción,  “leváronse a 

cabo varias activida-
des” no marco deste pro-

xecto colaborativo entre a Fe-
gadace e a Unidade de Odontoloxía 
para persoas con necesidades espe-
ciais da USC. “Fíxose unha campaña, 
que se desenvolveu en redes so-

ciais; organizáronse sesións informa-
tivas; distribuíronse trípticos sobre 
hábitos a ter en conta para previr a 
enfermidade periodontal, recalcan-
do a mensaxe de que esta doenza 
duplica a probabilidade de ter un ic-
tus, que non é algo tan extendido 
entre a poboación; e editáronse ma-
teriais e cuñas, en formato cápsula 
e vídeo, que están publicados nas 
páxinas web da Fegadace e da uni-
dade da USC, e que se empregan en 
todas as sesión que facemos, desde 
a federación, cos diferentes colecti-
vos”, apunta Begoña Hermida, con 
respecto ás “actividades dirixidas  
á poboación en xeral”.  

Formación para persoas 
coidadoras e profesionais 

“Para as persoas con dano cere-
bral adquirido, coidadoras e profe-
sionais sociosanitarios”, continúa a 
directora da Fegadace, “organízanse 
obradoiros prácticos, que se levan a 
cabo nos centros das cinco asocia-
cións federadas. En función do grao 
de autonomía de cada usuario, os 
profesionais da Unidade de Odon-
toloxía de persoas con necesidades 
especiais da USC desprázanse aos 
nosos centros e traballan, desde un 
punto de vista meramente práctico, 

en técnicas de hixiene oral. E tamén 
se formou a auxiliares de enferme-
ría da nosa residencia de Vigo,  
porque, ás veces, estes coñecemen-
tos non están ben desenvoltos nos 
currículos formativos. Non se pode 
profundizar en todos os ámbitos”, 
indica Hermida, e prosegue:  “A 
maiores, editáronse dous trípticos 
con recomenda-
cións en mate-
ria de saúde 
oral, dirixidos a 
persoas coida-
doras e a profe-
sionais da odon-
toloxía. Neste  
último caso, o 
material distri-
buiuse nos colexios de odontólo-
gos de Galicia, no de hixienistas den-
tais e na propia facultade de Odon-
toloxía da USC”. 

Explica a directora da Fegadace 
que a Unidade de Odontoloxía de 
persoas con necesidades especiais 
da USC “non tiña unha páxina de in-
ternet que servise de repositorio de 
toda a información e o coñecemen-
to que xera” e, neste sentido, “veulles 
xenial poder deseñar a súa web a 
través do proxecto” que acaba de ser 
galardoado polo Sergas. “Chámase 

odontoloxia-accesible.org, e serve co-
mo repositorio de todo o coñece-
mento, o decálogo de recursos e as 
novidades que se van producindo 
en odontoloxía relacionados co da-
no cerebral e outras discapacida-
des, porque a unidade da USC co-
labora, tamén con outros colecti-
vos”, reitera Hermida, quen insiste 
en que, desde o primeiro momen-
to, os promotores do proxecto tive-
ron “moi presente” que era “funda-
mental traballar na xeración de co-
ñecementos e de recursos que que-
dasen aí, e que sexan adecuados e 
idóneos para a formación dos pro-
fesionais”.  “Estamos a falar de pa-
cientes con moitas dificultades de 
acceso a unha atención en saúde 
oral adecuada. Se xa é un ámbito 
complicado e delicado para a po-
boación en xeral, porque non sem-
pre se pode acceder a el, para o co-
lectivo das persoas con dano cere-
bral adquirido, aínda máis”, advirte. 

Outro dos recursos “ao que se lle 
está dando moitisimo uso, e que aín-
da ten un amplo recorrido” no mar-
co do proxecto, continúa a direc-
tora da Fegadace, “son tres videotu-
toriais, utilizados na formación dos 
profesionais na propia facultade de 
Odontoloxía da USC”, sobre “como 
atender a unha persoa con dano 
cerebral independente e autóno-
ma, e como facelo en casos de de-
pendencia moderada ou severa”. 
“Os vídeos están protagonizados 
por usuarios das asociacións da Fe-
gadace e foron gravados na facul-
tade de Odontoloxía da USC, co cal 
é todo no ambiente adecuado”, 
apunta Begoña Hermida, quen 
avanza que “a idea é seguir, porque 
estas actividades aínda se están de-
senvolvendo, e tamén poder facer 
novos recursos que dean continui-
dade ao proxecto, e que vaian cam-
biando un pouco o enfoque dos 
que xa temos”.  

“Por exemplo, unha das ideas 
que temos, por mor do premio do 
Sergas, é facer de novo videotuto-

riais, protagoniza-
dos por persoas 
con dano cere-
bral adquirido, 
pero xa sen a 
aparición de nin-
gún profesional. 
Que eles mes-
mos informen e 
dean pautas so-

bre como intervir na súa saúde oral”, 
sinala Hermida. “Tamén queremos le-
var a cabo un curso máis amplo que 
as sesión informativas, de polo menos 
8-10 horas, dirixido a profesionais do 
ámbito sociosanitario (por exemplo, 
ás técnicas dos servizos de axuda no 
fogar dos concellos, a auxiliares de di-
ferentes ámbitos...) e específico de 
saúde oral e dano cerebral adquiri-
do”, engade a directora da Fegadace, 
antes de incidir en que “queda moito 
por facer”. “Por iso, este proxecto con-
tinuará expandíndose”, avanza.

Profesionais da Unidade de Odontoloxía para persoas con necesidades especiais da Universidade de 
Santiago (USC), durante o seu labor asistencial, no marco do proxecto coa Fegadace. // Cedida pola Fegadace

